
veljarakanning

Løgtingsvalið okt 2011	 29-10-2011	 57,8	 42,2	 19	 14

Gallup desember 2011	 30-11-2011	 52,6	 47,4	 17	 16

Gallup februar 2012	 21-02-2012	 51,6	 48,4	 17	 16

Gallup juli 2012	 03-07-2012	 48,0	 52,0	 15	 18

Gallup november 2012	 09-11-2012	 51,6	 48,4	 17	 16

Mundur valið/í dag		  -6,2	 6,2

Lutfall samgonga/andstøða

Kelda: Gallup Føroyar

Fólkaflokkurin	 7	 7

Sambandsflokkurin	 8	 8

Javnaðarflokkurin	 7	 7

Sjálvstýrisflokkurin	 0	 0

Tjóðveldi	 7	 7

Miðflokkurin	 2	 2

Framsókn	 2	 2

Tal av veljarum í kanningini: 728

Sperrumark:
1/33 av atkvøðunum

Tingsessir

Fólkaflokkurin	 19,6

Sambandsflokkurin	 23,5

Javnaðarflokkurin	 20,8

Sjálvstýrisflokkurin	 2,7

Tjóðveldi	 21,8

Miðflokkurin	 5,8

Framsókn	 5,9

Úrslit

Framsókn hevur nóg stóra 
undirtøku til at fáa eitt 
umboð valt í Tórshavnar 
býráð á valinum týsdagin. 
Tað vísir veljarakanningin, 
sum Sosialurin kunngjørdi 
mánadagin. Tá varð kort­
ini sagt, at Framsókn ikki 
megnaði at koma upp um 
sperrumarkið, sum er 7,7 
prosent. Men hetta er ein 
misskiljing.

Til løgtingsval er 
sperrumarkið 1/33, sum 
svarar til 3,03. Flokkar, sum 
fáa lægri undirtøku enn 
tað, eru ikki við í býtinum 
av tingsessum. Men hetta 
er ikki galdandi á komm­
unuvalið, su er ásett í 
kommunuvallógini.

Í grein 19, stk 2 í komm­
unuvallógini stendur, at 
»samlaða atkvøðutalið 
hjá hvørjum lista verður 

at býta við 1, 2, 3 o. s. fr. 
til hvørt atkvøðutalið er 
býtt við tali eins stórum 
og talið á sessum, sum 
avvarðandi valevnislisti 
kann hugsast at fáa í 
mesta lagi.«

Tað merkir, at tølini 
hjá øllum flokkum í Havn 
skulu býtast, til funnið er 
fram til teir 13 sessirnar, 
sum býtast skulu. Sam­
bært veljarakanningini 
í Sosialinum er neyðugt 
at býta øll tølini við seks, 
sum er tað mesta, sum 
størsti flokkkur, Javnaðar­
flokkurin, kann hugsast 
at fáa.

Og gera vit tað, so síggja 
vit, at sætta umboðið hjá 
Javnaðarflokkinum fær 
seks prosent. Tað sama 
fær Tjóðveldi á fjórða 
pláss og Framsókn á fyrsta 

plássi. Tað vil aftur siga, 
at um úrslitið var eins og 
kanningin, so var lutakast 
millum Javnaðarflokkin, 
Tjóðveldi og Framsókn 
um 13. býráðslimin í Tórs­
havnar býráð.

10.215 fólk vóru á vali 
seinast. Um vit siga, at 
Framókn fær 6,0 prosent 
av hesum talinum, so 
hevði flokkurin fingið 
613 atkvøður, og tað hevði 
verið nóg mikið til eitt 
umboð – men í hesum 
føri í harðari kapping við 
Javnaðarflokkin og Tjóð­
veldi.

Seinast ein av lítlu 
flokkunum var umboð­
aður í Tórshavnar býráð, 
var á valinum í 1996, tá 
Ronald Poulsen varð vald­
ur fyri Sjálvstýrisflokkin.

eirikur@sosialurin.fo

6 prosent er nóg mikið hjá Framókn at fáa umboð 
valt í Tórshavnar býráð. Sambært veljarakann­
ingini í Sosialinum mánadagin hevði lutakast 
verið millum Javnaðarflokkin, Tjóðveldi og 
Framsókn um 13. sessin í Tórshavnar býráð

Framsókn nóg góða 
undirtøku at koma
í Tórshavnar býráð

§ 19. Endalig uppgerð av 
valinum verður síðan 
gjørd av valnevndini 
annaðhvørt sama dag, 
sum atkvøðuteljingin er 
farin fram, ella í seinasta 
lagi dagin eftir. 
Stk. 2. Fyrst skal verða 
avgjørt, hvussu nógv 
valevni skulu verða vald 
fyri hvønn valevnislista. 
Samlaða atkvøðutalið 
fyri hvønn valevnislista 

verður at býta við 1, 2 3 
o.s.fr., til hvørt atkvøðu­
talið er býtt við tali eins 
stórum og talið á sessum, 
sum avvarðandi valevnis­
listi kann hugsast at 
fáa í mesta lagi. Hægsta 
býtingartalið, sum 
soleiðis kemur fram, 
gevur tí lista, sum fær 
tað í sín lut, rætt til 
lim nr. 1, næsthægsta 
býtingartalið gevur tí 

lista, sum fær tað í sín 
lut, rætt til lim nr. 2, og 
so framvegis, til talið á 
limum, ið valdir skulu 
verða, er býtt millum teir 
ymisku valevnislistarnar. 
Standa býtingartølini 
á jøvnum, skal lutakast 
fara fram; lutakastið 
verður tikið av formanni 
valnevndarinnar, meðan 
tey, ið hjástødd eru, 
síggja.

Grein 19, stk 2 í kommunuvallógini

Atkvøður	 20	 3	 11	 5	 36,00	 1	 2		  24,00	 2	 1		  6	 13

Atkv./2	 10,00	 8	 5,50		  18,00	 4	 1,00		  12,00	 6	 0,50		  3,00	

Atkv./3	 6,67	 12	 3,67		  12,00	 7	 0,67		  8,00	 10	 0,33		  2,00	

Atkv./4	 5,00		  2,75		  9,00	 9	 0,50		  6,00	 13	 0,25		  1,50	

Atkv./5	 4,00		  2,20		  7,20	 11	 0,40		  4,80		  0,20		  1,20	

Atkv./6	 3,33		  1,83		  6,00	 13	 0,33		  4,00		  0,17		  1,00	

Listi 	 A	 Nr.	 B	 Nr.	 C	 Nr.	 D	 Nr.	 E	 Nr.	 H	 Nr.	 F	 Nr.

Útrokning av býráðslimum pr. flokk

Eirikur Lindenskov

Tað er Miðflokkurin, sum 
fer at gera av, um vit skulu 
hava eitt høgrastýri ella eitt 
vinstrastýri í Føroyum.

Tað er niðurstøðan av 
veljarakanningini, sum 
Gallup Føroyar hevur gjørt 
fyri Sosialin. Kanningin 
gevur Sambandsflokkinum 
og Fólkaflokkinum tilsamans 
15 tingsessir, og Tjóðveldis­
flokkinum, Javnaðarflokk­
inum og Framsókn 16 ting­
sessir. Miðflokkurin fær 
tveir tingsessir, og tí hevði 
tað verið Miðflokkurin, sum 
hevði gjørt av, hvør skuldi 
stýrt, um val var í dag.

Jenis av Rana hevur fleiri 
ferðir hótt samgonguna, 
sum hann heldur vera ov 

víðgongda, samstundis sum 
hin tingmaður floksins, Bill 
Justinussen, ikki dylur fyri, 
at hann trívist betri í eini 
samgongu við Fólkaflokkin 
og Sambandsflokkin enn 
Javnaðarflokkin og Tjóð­
veldi.

Sambært kanningini 
tørva Fólkaflokkinum og 
Sambandsflokkinum tveir 
sessir afturat sær – og teir 
hava teir í samgonguni við 
Miðflokkin.

Men velur Miðflokkurin 
at skifta síðu, so verður 
tað andstøðan, sum fær 
meirilutan. Og av andstøðu­
flokkunum eru Tjóðveldi 
størsti flokkur, so nátúrliga 
skuldi Høgni Hoydal blivið 
løgmaður.

Enn hava bara Sambands­

flokkurin, Javnaðarflokkurin 
og Fólkaflokkurin havt 
løgmann í Føroyum. Hóast 
Tjóðveldi hevur verið í 
samgongu sum størsti 
flokkur, hevur hann verið 
noyddur at latið løgmans­
sessin fyri at koma í sam­
gongu.

Niðurstøðan av hesi 
kanning er, at hóast sam­
gongan gongur nógv aftur, so 
fótar hon sær kortini í mun 
til seinastu kanning í juli og 
vinnur aftur meiriluta á tingi 
– serliga tí at Fólkaflokkurin 
vinnur seg 3,9 prosentstig 
fram í mun til seinstu 
kanning.

Men var val í dag, so var 
tað Miðflokkurin sum gjørdi 
av, um vit skuldu til høgru 
ella til vinstru.

Miðflokkurin er 
tungan á vágskálini
Sambært nýggju veljarakanningini er tað Miðflokkurin 
sum ger, av um Jørgen og Kaj Leo skulu ráða, 
ella Høgni, Aksel og Poul skulu fáa kjansin


